КОМИ РЕСПУБЛИКАЛӦН

ОЛАНПАС

«Коми Республикаын ошкӧмъяс да наградаяс йылысь» Коми  Республикаса Оланпасӧ вежсьӧмъяс пыртӧм йылысь

     Примитӧма Коми Республикаса

     Каналан Сӧветӧн                                                    2012 вося рака тӧлысь 22 лун

     1 статья. Пыртны «Коми Республикаын ошкӧмъяс да наградаяс йылысь» Коми  Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 6 №, 111 ст.; 23 №, 600 ст.)  татшӧм  вежсьӧмъяс:

        1. 6 статьяын:

        1) медводдза юкӧнын мӧд сёрникузя киритны;

        2) мӧд юкӧн гижны тадзи:

      «Почёта гражданин» Коми Республикаса медвылыс почёт ним сетӧ  Коми Республикаса Юралысь. «Почёта гражданин»  Коми Республикаса медвылыс почёт ним сетан условияеяс да пӧрадок урчитсьӧ Коми Республикаса Юралысьӧн.»;

       3) содтыны татшӧм коймӧд да нёльӧд юкӧнъяс:

       «Коми Республикаса Юралысь ыстӧ Коми Республикаса Каналан Сӧветӧ «Почёта гражданин» Коми Республикаса медвылыс почёт ним сетӧм могысь кандидатъяс вылӧ документъяс  йӧзлысь ӧтувъя видзӧдлас тӧд вылӧ босьтӧмӧн. «Почёта гражданин» Коми Республикаса медвылыс почёт ним сетӧм вылӧ кандидатура индӧм юалӧм кузя йӧзлысь ӧтувъя видзӧдлас тӧдмалан да видлалан пӧрадок урчитсьӧ Коми Республикаса Юралысьӧн.

            Коми Республикаса Каналан Сӧвет видлалӧ «Почёта гражданин» Коми Республикаса медвылыс почёт ним сетӧм вылӧ кандидатураяссӧ Коми Республикаса Каналан Сӧветӧн урчитӧм пӧрадокын да ыстӧ Коми Республикаса Юралысьлы вӧзйӧмъяс.».

              2. 11 статьяын:

              1) медводдза юкӧнын:

              а) «, Коми Республика мутасын куйлысь,» кывъяс киритны;

              б) содтыны татшӧм мӧд сёрникузя:

              «Коми Республика водзын заслугаясысь» Коми Республикаса отличие пас сетсьӧ сідзжӧ пенсия вылӧ петысь йӧзлы, кодъясӧс индӧма тайӧ юкӧнын.»;

              2) мӧд юкӧнын:

              а) «, Коми Республика мутасын куйлысь» кывъяс киритны;

              б) содтыны татшӧм мӧд сёрникузя:

           «Коми Республикалы зэв бура служитӧмысь» Коми Республикаса отличие пас сетсьӧ  сідзжӧ пенсия вылӧ петысь йӧзлы, кодъясӧс индӧма тайӧ юкӧнын.»;

             3) коймӧд юкӧнын:

           а) «производственнӧй юкӧнлӧн» кывъяс бӧрын содтыны «да услугаяс юкӧнлӧн» кывъяс;

              б) содтыны татшӧм мӧд сёрникузя:

         «Уджын повтӧмлун» Коми Республикаса отличие пас  сетсьӧ сідзжӧ пенсия вылӧ петысь йӧзлы, кодъясӧс индӧма тайӧ юкӧнын.».

           3. 14 статьялӧн коймӧд юкӧнса медводдза  сёрникузя гижны тадзи: «Коми Республикаса Веськӧдлан котырлӧн аттьӧалана гижӧдӧн ошкан пӧрадок да условиеяс урчитӧм, а сідзжӧ Коми Республикаса Веськӧдлан котырӧн премияяс урчитӧм, найӧс индан (сетан) ыджда пӧрадок да условиеяс да мынтӧмъяс пӧртсьӧны олӧмӧ Коми Республикаса Веськӧдлан котырӧн.».

          4. 15 статьяса медводдза юкӧн «ведомствоувса организацияяс» кывъяс бӧрын содтыны «, мукӧд органын уджалысьяс, мукӧд организацияын уджалысьяс   да уджалан котыръяс, сы лыдын пенсия вылӧ петысьяс,» кывъяс.

              2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.

       Коми Республикаса Юралысьлы да Коми Республикаса Веськӧдлан котырлы вайӧдны ассьыс нормативнӧй инӧда актъяс тайӧ Оланпас серти.

